
DUAL TA’LIM MUHITIDA 
BO‘LAJAK O‘QITUVCHILARNI 

INKLYUZIV TA’LIM 
FAOLIYATIGA 

TAYYORLASHNING NAZARIY-
METODOLOGIK ASOSLARI

Oybekova Shukrona Oybek qizi
Mustaqil izlanuvchi

Annotatsiya: Maqolada bo‘lajak o‘qituvchilarni inklyuziv ta’lim faoliyatiga tayyorlashda oliy ta’lim tashkilotidagi nazariy 
tayyorgarlik va pedagogik amaliyotning uzviyligini ta’minlash masalasi tadqiq etilgan. Dual ta’limning me’yoriy-huquqiy 
asoslarda belgilangan tashkiliy shakli bilan nazariy bilimlar va amaliy pedagogik faoliyatning integratsiyasiga asoslangan 
metodik yondashuv o‘rtasidagi farqlar aniqlashtirilgan. Pedagogik vaziyatlarni tashxislash, moslashtirilgan darslarni loyi
halash, amaliyotda qo‘llash, olingan natijalarni dalillar asosida tahlil qilish hamda pedagogik faoliyatni qayta loyihalash 
bosqichlaridan iborat kasbiy tayyorgarlikning izchil takrorlanuvchi jarayoni va uning natijadorligini aniqlashga xizmat qiluv
chi baholash mezonlari nazariy jihatdan asoslab berilgan.

Kalit so‘zlar: dual ta’lim, inklyuziv ta’lim, bo‘lajak o‘qituvchi, pedagogik amaliyot, kasbiy tayyorgarlik, moslashtirilgan 
o‘qitish, pedagogik hamkorlik, o‘z faoliyatini tahlil qilish, baholash mezonlari.
Abstract: The article examines the challenge of ensuring coherence between theoretical preparation at higher education 
institutions and teaching practice in preparing prospective teachers for inclusive education. A distinction is made between 
dual education as an organizational form established by regulatory frameworks and a methodological approach based 
on integrating theoretical knowledge with practical teaching activities. The article provides a theoretical justification for a 
cyclical process of professional preparation encompassing the identification and analysis of pedagogical situations, the 
design of adapted lessons, their practical implementation, evidence-based evaluation of outcomes, and the subsequent 
redesign of teaching activities. Criteria for assessing the effectiveness of this preparation process are also theoretically 
substantiated.

Key words: dual education, inclusive education, prospective teacher, practicum, professional preparation, differentiated 
instruction, institutional partnership, reflective practice, assessment criteria.
Аннотация: В статье рассматривается проблема обеспечения взаимосвязи теоретической подготовки в высших 
образовательных организациях и педагогической практики при подготовке будущих учителей к деятельности в 
условиях инклюзивного образования. Разграничены организационная форма дуального обучения, закреплённая 
нормативно-правовыми актами, и методический подход, основанный на интеграции теоретических знаний с прак-
тической педагогической деятельностью. Теоретически обоснованы циклический процесс профессиональной под-
готовки, включающий диагностику педагогических ситуаций, проектирование адаптированных учебных занятий, 
их практическую реализацию, анализ полученных результатов на основе фактических данных и последующее 
перепроектирование педагогической деятельности, а также критерии оценки её результативности.

Ключевые слова: дуальное обучение, инклюзивное образование, будущий учитель, педагогическая практика, 
профессиональная подготовка, адаптация обучения, педагогическое сотрудничество, рефлексия, критерии оце-
нивания.

KIRISH
Inklyuziv ta’limni tashkil etish o‘quvchilarni yagona sinf muhitida birgalikda o‘qitish bilangina cheklanmaydi, 

balki ularning individual xususiyatlari, ta’limiy ehtiyojlari va o‘zlashtirish imkoniyatlarini hisobga olgan holda 
pedagogik jarayonni tashkil etishni nazarda tutadi. Inklyuziv ta’limning pedagogik mohiyati o‘quvchilarning 
ta’lim jarayonida to‘laqonli ishtirok etishiga to‘sqinlik qiluvchi omillarni aniqlash, ularni bartaraf etishga qaratilgan 
pedagogik shart-sharoitlarni yaratish hamda ta’lim mazmuni, metodlari va vositalarini individual ehtiyojlarga 
muvofiq moslashtirishda namoyon bo‘ladi.

ehtiyojlari va individual imkoniyatlarning xilma-xilligini hisobga olgan holda barcha ta’lim oluvchilar uchun 
teng ta’lim olish imkoniyatlarini ta’minlashga qaratilganligi belgilangan [1; 20-modda]. Mazkur huquqiy me’yor 
o‘qituvchining kasbiy faoliyatiga qo‘yiladigan pedagogik talablarni kengaytirib, undan o‘quvchilarning individual 
imkoniyatlariga mos ta’lim sharoitlarini yaratish, o‘quv materiallarini differensiallashtirish, ta’lim jarayonidagi 
ishtirokini muntazam kuzatish, pedagogik metodlarni moslashtirish hamda o‘quvchilarning individual rivojlanish 
dinamikasini aniq mezonlar asosida baholash kompetensiyalariga ega bo‘lishni talab etadi.

O‘zbekiston Respublikasi Prezidentining 2020-yil 13-oktabrdagi PQ-4860-son1 qarorida pedagog kadrlarni 
tayyorlash dasturlariga inklyuziv ta’lim metodikasini joriy etish, ta’lim jarayonini individual ehtiyojlarga moslash
tirishga xizmat qiluvchi didaktik vositalarni ishlab chiqish hamda pedagoglarning kasbiy kompetentligini 
oshirish vazifalari belgilangan [2; 8-band]. Mazkur vazifalarning amalga oshirilishi bo‘lajak o‘qituvchilarning 
nazariy tayyorgarligini amaliy pedagogik faoliyat bilan uzviy bog‘lashni taqozo etadi. Chunki inklyuziv ta’limga 
oid nazariy bilimlarni egallash o‘quvchilarning individual xususiyatlari va ta’limiy ehtiyojlari turlicha bo‘lgan sinf 
sharoitida mustaqil pedagogik qarorlar qabul qilishga tayyorlikni to‘liq ifodalamaydi. Bunday tayyorgarlik bo‘lajak 
o‘qituvchining pedagogik vaziyatlarni tahlil qilish, o‘quvchilarning individual ehtiyojlariga mos o‘qitish metodla-
rini tanlash, ularni amaliyotda qo‘llash hamda erishilgan natijalar asosida pedagogik faoliyatga tegishli o‘zgar-
tirishlar kiritish ko‘nikmalarini izchil rivojlantirishni talab etadi. Ushbu ko‘nikmalarni shakllantirishda maqsadli 
tashkil etilgan pedagogik amaliyot, tajribali o‘qituvchilarning metodik rahbarligi va faoliyat natijalarining refleksiv 
tahlili muhim ahamiyat kasb etadi.

O‘zbekiston Respublikasi Vazirlar Mahkamasining 2025-yil 16-yanvardagi 14-son2 qarori bilan oliy ta’lim 
tizimida dual ta’limni tashkil etishning me’yoriy-huquqiy va tashkiliy asoslari belgilangan [3; 1-2-bandlar]. 
Mazkur huquqiy asos dual ta’limning barcha pedagogik ta’lim yo‘nalishlariga to‘liq tatbiq etilganligini anglat-
maydi, balki nazariy tayyorgarlikni bevosita kasbiy faoliyat sharoitida amalga oshiriladigan amaliy ta’lim bilan 
uyg‘unlashtirish uchun tashkiliy imkoniyat yaratadi. Shu jihatdan dual ta’lim muhiti o‘zaro bog‘liq ikki yo‘nalishda 
talqin qilinadi. Birinchi yo‘nalish dual ta’limning amaldagi me’yoriy-huquqiy talablar asosida tashkil etiladigan 
ta’lim shakli sifatidagi tashkiliy xususiyatlarini ifodalasa, ikkinchi yo‘nalish oliy ta’lim muassasasidagi nazariy 
tayyorgarlik va umumiy o‘rta ta’lim tashkilotlaridagi amaliy pedagogik faoliyatning maqsadi, mazmuni, metodlari 
hamda baholash mezonlarini o‘zaro muvofiqlashtirishga asoslangan pedagogik yondashuvni nazarda tutadi.

Mazkur pedagogik yondashuvning ahamiyati dual ta’limning me’yoriy-huquqiy asoslarini uning pedagogik 
faoliyatga tayyorlashdagi metodik imkoniyatlaridan farqlash, shuningdek, bo‘lajak o‘qituvchilarning inklyuziv 
ta’lim faoliyatiga tayyorgarligini nazariy bilimlar, amaliy tajriba, metodik rahbarlik va refleksiv tahlilning o‘zaro 
bog‘liqligi asosida tashkil etish bilan belgilanadi.

MAVZUGA OID ADABIYOTLAR SHARHI
UNESCO tomonidan 2020-yilda e’lon qilingan inklyuziv o‘qitishga oid tahliliy materialda barcha peda-

goglarni o‘quvchilarning individual xususiyatlari va ta’limiy ehtiyojlari xilma-xilligini hisobga olgan holda peda-
gogik faoliyatni tashkil etishga tayyorlash zarurligi ilmiy jihatdan asoslangan. Jumladan, o‘quvchilarning indi-
vidual imkoniyatlaridagi cheklanishlarga e’tibor qaratishdan ko‘ra, ularning ta’lim jarayonida to‘laqonli ishtirok 
etishiga to‘sqinlik qiluvchi pedagogik, tashkiliy va ijtimoiy omillarni aniqlash hamda bartaraf etish ustuvor vazifa 
sifatida e’tirof etilgan [4; 1-4-b.].

Inklyuziv ta’limni alohida ta’lim emas, balki barcha o‘quvchilarning ta’limiy imkoniyatlarini kengaytirishga 
yo‘naltirilgan umumiy pedagogik faoliyatning tarkibiy qismi sifatida talqin etishga asos bo‘ladi. Shu jihatdan 
bo‘lajak o‘qituvchilarni inklyuziv ta’lim faoliyatiga tayyorlash mazmuni o‘quvchilarning individual xususiyatlari 
haqidagi nazariy bilimlarni egallash bilan bir qatorda, ta’lim mazmunini differensiallashtirish, o‘qitish metodlarini 
moslashtirish va o‘quvchilarning ta’lim jarayonidagi faol ishtirokini ta’minlashga qaratilgan amaliy ko‘nikmalarni 
shakllantirishni ham qamrab olishi zarur.

Maxsus ta’lim ehtiyojlari va inklyuziv ta’lim bo‘yicha Yevropa agentligi (European Agency for Special Needs 
and Inclusive Education) tomonidan ishlab chiqilgan Inklyuziv ta’lim o‘qituvchisining kasbiy profili (Profile of 
Inclusive Teachers) hujjatida bo‘lajak o‘qituvchilarning inklyuziv pedagogik faoliyatga tayyorgarligini belgilovchi 
to‘rtta ustuvor qadriyat ajratib ko‘rsatilgan. Ular o‘quvchilar xilma-xilligini qadrlash, barcha o‘quvchilarning ta’lim 
olishi va rivojlanishini qo‘llab-quvvatlash, pedagogik hamkorlikni amalga oshirish hamda uzluksiz shaxsiy va 
kasbiy rivojlanish tamoyillarini qamrab oladi [5; 11-18-b.]. Mazkur qadriyatlar bo‘lajak o‘qituvchilarning inklyuziv 
ta’limga oid kasbiy tayyorgarligini shakllantirishda o‘quvchilarning individual xususiyatlariga hurmat bilan muno-
sabatda bo‘lish, har bir o‘quvchining ta’limiy imkoniyatlarini rivojlantirish, ta’lim jarayoni ishtirokchilari bilan 
samarali hamkorlik o‘rnatish hamda o‘z pedagogik faoliyatini muntazam tahlil qilib, kasbiy kompetentligini rivoj
lantirishga yo‘naltirilgan metodologik asos sifatida qaraladi.

1	 https://lex.uz/docs/-5044711
2	 https://www.lex.uz/docs/-7332601

E. Wray, U. Sharma va P. Subban tomonidan amalga oshirilgan adabiyotlar tahlilida o‘qituvchilarning ink
lyuziv ta’limni tashkil etishga doir o‘z kasbiy imkoniyatlariga ishonchi pedagogik tajriba, kasbiy tayyorgarlik, 
ta’lim muhiti va inklyuziv pedagogik faoliyatga oid bilimlar bilan bog‘liqligi aniqlangan [6; 67]. Tadqiqot natijala-
rini pedagogik jihatdan talqin qilishda o‘qituvchining o‘z kasbiy imkoniyatlariga ishonchi bilan inklyuziv ta’limni 
amalda samarali tashkil etish kompetensiyasini o‘zaro farqlash zarur. Chunki kasbiy o‘ziga ishonch darajasining 
yuqoriligi o‘qituvchining turli ta’limiy ehtiyojlarga ega o‘quvchilar uchun mos pedagogik sharoitlarni yaratish, 
differensiallashtirilgan topshiriqlarni ishlab chiqish va ta’lim jarayonini individual imkoniyatlarga muvofiq tashkil 
etish ko‘nikmalarining yetarlicha shakllanganligini bevosita tasdiqlamaydi. Shu sababli bo‘lajak o‘qituvchilarning 
inklyuziv ta’lim faoliyatiga tayyorgarligini baholashda ularning kasbiy o‘ziga ishonch darajasini aniqlash bilan 
birga, pedagogik faoliyatni bevosita kuzatish, ishlab chiqilgan o‘quv-metodik materiallarni tahlil qilish, o‘quv
chilarning ta’lim jarayonidagi ishtiroki hamda individual rivojlanish dinamikasini baholashga asoslangan diag-
nostik usullardan foydalanish maqsadga muvofiqdir. Bunday baholash bo‘lajak o‘qituvchining inklyuziv ta’limga 
oid nazariy tayyorgarligi, kasbiy munosabati va amaliy pedagogik faoliyati o‘rtasidagi muvofiqlikni aniqlash 
imkonini beradi.

C. Herrera-Seda, C. Cárdenas Alarcón va C. Vanegas-Ortega tomonidan Chilidagi uchta pedagogik ta’lim 
dasturida tahsil olayotgan 18 nafar talaba ishtirokida o‘tkazilgan sifat tadqiqotida pedagogik amaliyotning 
bo‘lajak o‘qituvchilarda inklyuziv ta’limga oid kasbiy qarashlar va amaliy ko‘nikmalarni shakllantirishga ta’siri 
o‘rganilgan [7; 82-b.]. Tadqiqot natijalari pedagogik amaliyotning samaradorligi uning davomiyligi bilan bir qatorda, 
amaliy faoliyat mazmuni, metodik rahbarlik sifati va talabalarning o‘z pedagogik tajribasini tanqidiy tahlil qilish 
imkoniyatlariga bog‘liqligini ko‘rsatadi. Xususan, pedagogik faoliyatning refleksiv tahlili yetarli darajada tashkil 
etilmagan sharoitlarda talabalar o‘quvchilarning individual imkoniyatlarini cheklovchi an’anaviy pedagogik 
qarashlarni o‘zlashtirishi yoki mavjud yondashuvlarni takrorlashi mumkin. Aksincha, amaliyot jarayonida tala-
balarning mustaqil pedagogik qarorlar qabul qilishi, tajribali o‘qituvchilar tomonidan metodik qo‘llab-quvvatlan-
ishi hamda pedagogik vaziyatlarni tanqidiy baholashi inklyuziv ta’limga yo‘naltirilgan kasbiy kompetensiyalarni 
rivojlantirish uchun qulay sharoit yaratadi. Shu jihatdan pedagogik amaliyotning samaradorligini baholashda 
uning davomiyligi va bajarilgan topshiriqlar hajmi bilan cheklanmasdan, amaliy faoliyatni tashkil etish, metodik 
boshqarish va refleksiv tahlil qilish mexanizmlarini ham hisobga olish zarur.

K. Slot va H. Biemans tomonidan 2025-yilda e’lon qilingan tizimli adabiyotlar sharhida bo‘lajak o‘qituv
chilarni inklyuziv ta’lim faoliyatiga tayyorlashga oid 11 ta eksperimental va kvazi-eksperimental tadqiqot tahlil 
qilinib, ularning mazmuni amaliy pedagogik tajriba, pedagog kadrlarni tayyorlash dasturlarini takomillashtirish 
hamda ijtimoiy me’yorlarning ta’siri bilan bog‘liq yo‘nalishlar bo‘yicha tizimlashtirilgan [8; 4].

S. Sierra-Martínez, J. M. Abalo-Paulos, P. Ibáñez-Cubillas va M. del C. Martínez-Serrano tomonidan dual 
oliy ta’lim hamda dual kasbiy ta’limga bag‘ishlangan 35 ta ilmiy tadqiqotni qamrab olgan tizimli sharhda esa 
nazariy va amaliy tayyorgarlikning o‘zaro muvofiqligi, ta’lim tashkiloti bilan amaliyot bazasining hamkorligi, 
shuningdek, talaba, oliy ta’lim muassasasi o‘qituvchisi va amaliyot rahbari o‘rtasidagi pedagogik aloqalarning 
ahamiyati yoritilgan [9; 701-b.].

Mazkur tadqiqotlarning qiyosiy tahlili inklyuziv pedagogik tayyorgarlikni dual ta’lim muhiti bilan uyg‘unlash
tirish uchun nazariy-metodologik asoslarni aniqlash imkonini beradi. Biroq xalqaro tadqiqotlarda qayd etilgan 
natijalarni O‘zbekiston pedagogik ta’lim tizimiga bevosita tatbiq etish ularning samaradorligi mahalliy ta’lim 
sharoitida ham bir xil bo‘lishini anglatmaydi. Shu sababli dual ta’lim asosida bo‘lajak o‘qituvchilarni inklyuziv 
pedagogik faoliyatga tayyorlashning tashkiliy, metodik va diagnostik jihatlarini milliy ta’lim tizimining xususiyat-
larini hisobga olgan holda ishlab chiqish hamda tajriba-sinov orqali baholash zarur.

TADQIQOT METODOLOGIYASI
Mazkur tadqiqot nazariy-metodologik xarakterga ega bo‘lib, unda ilmiy-pedagogik adabiyotlarni tahlil qilish, 

qiyoslash, umumlashtirish, tizimlashtirish va pedagogik modellashtirish metodlaridan foydalanildi. Tadqiqot-
ning metodologik asosini inklyuziv ta’lim, kompetensiyaviy yondashuv hamda dual ta’lim sharoitida nazariy 
va amaliy tayyorgarlikni integratsiyalash tamoyillari tashkil etdi. Ilmiy manbalar tahlili asosida bo‘lajak o‘qituv
chilarning inklyuziv pedagogik faoliyatga tayyorgarlik komponentlari, pedagogik hamkorlik shartlari va besh 
bosqichli amaliy-metodik jarayon nazariy jihatdan asoslandi. Tadqiqot doirasida empirik tajriba-sinov ishlari 
o‘tkazilmagan.

TAHLIL VA NATIJALAR
Bo‘lajak o‘qituvchilarning inklyuziv ta’lim faoliyatiga tayyorgarligida qadriyatli-motivatsion tarkibiy qism 

o‘quvchilarning individual xususiyatlari va ta’limiy ehtiyojlari xilma-xilligini pedagogik jarayonning tabiiy xusu-
siyati sifatida qabul qilish, har bir o‘quvchining rivojlanish imkoniyatlarini e’tirof etish hamda ularning ta’lim 

Ushbu tarkibiy qismning shakllanganlik darajasini aniqlashda talabaning inklyuziv ta’limga oid nazariy qarash-
lari bilan bir qatorda, uning amaliy pedagogik qarorlarini ham o‘rganish muhimdir. Jumladan, dars ishlanmasida 
individual ehtiyojlarni hisobga olgan holda topshiriqlarni tanlash, o‘quvchilarning guruh faoliyatidagi ishtirokini 
ta’minlash, o‘zaro yordamga asoslangan hamkorlikni tashkil etish hamda turli imkoniyatlarga ega o‘quvchi-
larga nisbatan ijobiy pedagogik munosabatni namoyon qilish mazkur tarkibiy qismni baholashga xizmat qiluvchi 
amaliy ko‘rsatkichlar sifatida qaralishi mumkin.

Kognitiv-tahliliy tarkibiy qism bo‘lajak o‘qituvchining inklyuziv ta’limning huquqiy, pedagogik va axloqiy 
asoslari, o‘quvchilarning individual rivojlanish xususiyatlari, ta’lim jarayonidagi to‘siqlar hamda ularni bartaraf 
etishga qaratilgan pedagogik yondashuvlar haqidagi bilimlarini qamrab oladi. Mazkur tarkibiy qism o‘zlashtirilgan 
bilimlarni muayyan pedagogik vaziyatlarni tahlil qilishda qo‘llash qobiliyati bilan ham belgilanadi. Bunda bo‘lajak 
o‘qituvchi o‘quv faoliyatida yuzaga keladigan qiyinchiliklarni faqat o‘quvchining individual xususiyatlari bilan 
izohlashdan cheklanmasdan, topshiriqlarning murakkablik darajasi, o‘quv materialining taqdim etilish shakli, 
o‘qitish metodlari, sinfdagi kommunikativ muhit, vaqt taqsimoti va mavjud pedagogik yordamning ta’sirini o‘zaro 
bog‘liqlikda tahlil qilishi zarur. Ushbu yondashuv pedagogik diagnostikani o‘quvchilarning individual imkoniyat-
larini tibbiy yoki psixologik jihatdan tasniflash faoliyatidan farqlab, ularning ta’lim jarayonidagi ishtirokini chek-
lovchi omillarni aniqlash va mos pedagogik shart-sharoitlarni belgilashga yo‘naltiradi [4; 4-b.].

Amaliy-metodik tarkibiy qism bo‘lajak o‘qituvchining inklyuziv pedagogik faoliyatni rejalashtirish, tashkil 
etish va baholashga doir kasbiy ko‘nikmalarini ifodalaydi. Uning mazmuniga ta’lim maqsadlarini o‘quvchilarning 
individual imkoniyatlariga muvofiq aniqlashtirish, o‘quv materiallarini moslashtirish, murakkablik darajasi turlicha 
bo‘lgan topshiriqlarni ishlab chiqish, bilim va ko‘nikmalarni namoyon etishning muqobil usullaridan foydalanish, 
bosqichma-bosqich pedagogik yordam ko‘rsatish hamda o‘quv natijalarini belgilangan mezonlar asosida baho-
lash kiradi. Mazkur tayyorgarlik darajasini aniqlashda talabaning dars ishlanmasini tuzish qobiliyati bilan birga, 
tanlangan metodik yechimlarning pedagogik asoslarini tushuntirishi, ularni real ta’lim sharoitida qo‘llashi va 
o‘quvchilar faoliyatida kuzatilgan o‘zgarishlarni tahlil qilishi ham muhim hisoblanadi. Bunday baholash tala-
baning nazariy bilimlarini amaliy pedagogik faoliyatga tatbiq etish darajasini aniqlashga xizmat qiladi.

Refleksiv-tuzatuvchi tarkibiy qism bo‘lajak o‘qituvchining amalga oshirilgan pedagogik faoliyat natijalarini 
tizimli tahlil qilish, qo‘llanilgan metodlarning samaradorligini baholash, aniqlangan muammolarning sabablarini 
asoslash hamda keyingi faoliyatga tegishli metodik o‘zgartirishlar kiritish qobiliyatini tavsiflaydi. Mazkur jara
yonda dars kuzatuvlari, o‘quvchilarning faoliyat natijalari, bajarilgan topshiriqlar va pedagogik muloqot jara
yonida olingan ma’lumotlar tahlil uchun asos bo‘lib xizmat qiladi.

C. Herrera-Seda, C. Cárdenas Alarcón va C. Vanegas-Ortega tadqiqotida yoritilgan pedagogik amaliyot-
ning turlicha ta’siri refleksiv faoliyatni tajribali o‘qituvchining metodik rahbarligi bilan uyg‘unlashtirish ahamiyatini 
ko‘rsatadi [7; 82-b.]. Shu jihatdan bo‘lajak o‘qituvchining pedagogik qarorlarini dalillarga asoslangan holda qayta 
ko‘rib chiqishi, aniqlangan kamchiliklarni bartaraf etish usullarini belgilashi va ularni keyingi mashg‘ulotlarda 
qo‘llashi refleksiv-tuzatuvchi tayyorgarlikning muhim ko‘rsatkichlari hisoblanadi.

Dual ta’limning bo‘lajak o‘qituvchilarni kasbiy tayyorlashdagi pedagogik imkoniyatlari nazariy mashg‘ulotlar 
va maktabdagi amaliy faoliyatning o‘zaro bog‘liqligi orqali namoyon bo‘ladi. Bunda dual ta’limni talabaning belgi-
langan kunlarda umumiy o‘rta ta’lim tashkilotida amaliyot o‘tashi bilan cheklash uning mazmuniy imkoniyatlarini 
to‘liq ifodalamaydi. Dual ta’lim muhitining metodik asosi oliy ta’lim tashkilotida o‘zlashtirilgan nazariy bilimlarni 
real pedagogik vaziyatlarda qo‘llash, amaliy faoliyat davomida aniqlangan muammolarni nazariy jihatdan tahlil 
qilish hamda olingan xulosalar asosida keyingi pedagogik vazifalarni belgilashdan iborat. Mazkur jarayonda 
nazariy va amaliy tayyorgarlikning maqsadi, mazmuni, o‘quv topshiriqlari hamda baholash mezonlari o‘zaro 
muvofiqlashtirilishi zarur. O‘zbekiston Respublikasi Vazirlar Mahkamasining 2025-yil 16-yanvardagi 14-son3 
qarori bilan tasdiqlangan me’yoriy tartib dual ta’limni tashkil etishda oliy ta’lim muassasasi va amaliyot bazasi 
o‘rtasidagi hamkorlikning tashkiliy asoslarini belgilaydi [3; 2-band]. Pedagogik ta’lim yo‘nalishlarida ushbu imkoni-
yatlardan foydalanish tegishli ta’lim dasturlarining xususiyatlari, amaliyot bazalarining imkoniyatlari hamda 
vakolatli tashkilotlar tomonidan belgilangan talablar asosida amalga oshirilishi lozim.

Dual ta’lim muhitida bo‘lajak o‘qituvchilarni inklyuziv pedagogik faoliyatga tayyorlash oliy ta’lim muassasasi, 
pedagogik amaliyot bazasi va talabaning o‘zaro muvofiqlashtirilgan hamkorligiga asoslanadi. Mazkur hamkor-
likda oliy ta’lim muassasasi o‘qituvchisi nazariy tayyorgarlik mazmunini aniqlash, amaliy topshiriqlarni ilmiy-
metodik jihatdan asoslash, talabaning kasbiy rivojlanishini baholash mezonlarini ishlab chiqish hamda amaliyot 
natijalarini nazariy jihatdan umumlashtirish vazifalarini bajaradi. Pedagogik amaliyot rahbari esa talabaning real 
ta’lim jarayonini kuzatishi, darslarni loyihalashi, pedagogik faoliyatni xavfsiz va maqsadga muvofiq tashkil etishi 
hamda o‘quvchilar bilan ishlash ko‘nikmalarini rivojlantirishiga metodik rahbarlik qiladi. Talabaning faoliyati 
pedagogik kuzatuv natijalarini qayd etish, moslashtirilgan dars ishlanmalarini tayyorlash, amaliy topshiriqlarni 

3	 https://www.lex.uz/docs/-7332601

bajarish, o‘quvchilar faoliyatini tahlil qilish va o‘z pedagogik qarorlarini asoslash orqali ifodalanadi. Hamkorlik 
subyektlarining vazifalari, javobgarlik chegaralari va baholash tartibi oldindan belgilanishi nazariy tayyorgarlik 
bilan amaliy faoliyat o‘rtasidagi uzviylikni ta’minlashning muhim tashkiliy sharti hisoblanadi.

Pedagogik amaliyot bazalarini tanlashda ta’lim oluvchilarning individual xususiyatlari va ehtiyojlari xilma-xil-
ligi bilan bir qatorda, ta’lim tashkilotining inklyuziv pedagogik faoliyatni amalga oshirish imkoniyatlari, tajribali 
o‘qituvchilarning metodik rahbarlikka tayyorligi hamda talabalar uchun zarur kasbiy-o‘quv sharoitlarining 
mavjudligi hisobga olinishi zarur. Amaliyot jarayonida o‘quvchilarning sha’ni, qadr-qimmati va shaxsiy ma’lumot
larini himoya qilishga doir axloqiy hamda huquqiy talablarning bajarilishi alohida ahamiyatga ega. Pedagogik 
kuzatuv va o‘quvchilar faoliyatini tahlil qilish belgilangan rozilik tartiblariga muvofiq tashkil etilishi, to‘plangan 
ma’lumotlardan esa faqat ruxsat etilgan ta’limiy va tadqiqot maqsadlarida foydalanilishi lozim. Mazkur talablar 
bo‘lajak o‘qituvchilarda inklyuziv ta’limga oid metodik ko‘nikmalar bilan bir qatorda, kasbiy odob, pedagogik 
mas’uliyat va o‘quvchi shaxsiga hurmat tamoyillarini shakllantirishga xizmat qiladi.

Bo‘lajak o‘qituvchilarni inklyuziv ta’lim faoliyatiga tayyorlashning amaliy-metodik jarayonini o‘zaro bog‘liq 
beshta bosqich asosida tashkil etish taklif etiladi.

Birinchi bosqich - pedagogik kuzatuv va boshlang‘ich tahlil bo‘lib, unda talaba amaliyot rahbari bilan hamkor-
likda darsning ta’limiy maqsadlarini, o‘quvchilarning individual ehtiyojlarini va ularning o‘quv faoliyatidagi ishtiro-
kini cheklovchi omillarni aniqlaydi. Kuzatuv mazmuni o‘quv ko‘rsatmalarining tushunarliligi, topshiriqlarning 
murakkablik darajasi, o‘quvchilarning mustaqil hamda hamkorlikdagi faoliyati, pedagogik yordamning mavjud-
ligi va uning o‘quv natijalariga ta’sirini o‘rganishga yo‘naltiriladi. Ushbu bosqichda oldindan ishlab chiqilgan 
kuzatuv savollari va baholash ko‘rsatkichlaridan foydalanish pedagogik vaziyatlarni subyektiv taassurotlar 
asosida baholashning oldini olish hamda keyingi metodik qarorlar uchun zarur ma’lumotlarni to‘plash imkonini 
beradi.

Ikkinchi bosqich - pedagogik faoliyatni moslashtirilgan holda loyihalash bo‘lib, boshlang‘ich kuzatuv nati-
jalari asosida ta’lim jarayonining muayyan qismini qayta tashkil etishga qaratiladi. Mazkur bosqichda talaba 
o‘quv maqsadlari va mavzu mazmunini saqlagan holda o‘quv materialini taqdim etishning muqobil shakllarini, 
individual hamda hamkorlikdagi faoliyat usullarini, qo‘shimcha didaktik vositalarni va o‘zlashtirilgan bilimlarni 
namoyon etish imkoniyatlarini belgilaydi. Pedagogik amaliyot rahbari bilan birgalikda ishlab chiqilgan dars 
loyihasining o‘quvchilarning individual imkoniyatlariga muvofiqligi, metodik asoslanganligi va real sinf sharoitida 
amalga oshirilish imkoniyatlari muhokama qilinadi. Bunday loyihalashning asosiy xususiyati har bir o‘quvchi 
uchun alohida o‘quv dasturini ishlab chiqishdan ko‘ra, umumiy ta’lim maqsadlariga erishishning turli peda-
gogik yo‘llarini nazarda tutishida namoyon bo‘ladi. Shu orqali ta’lim jarayonining yaxlitligi saqlangan holda 
o‘quvchilarning individual ehtiyojlariga moslashuvchan pedagogik sharoitlar yaratiladi.

Uchinchi bosqich - loyihalashtirilgan pedagogik faoliyatni amaliyotda qo‘llash va natijalarni kuzatish jara
yonini qamrab oladi. Ushbu bosqichda talaba amaliyot rahbarining metodik nazorati ostida moslashtirilgan dars 
qismini amalga oshiradi hamda o‘quvchilarning topshiriqlarni bajarishi, ta’lim faoliyatidagi ishtiroki, pedagogik 
yordamdan foydalanishi va belgilangan o‘quv natijalariga erishish darajasini kuzatadi. Kuzatuv ma’lumotlari 
dastlabki pedagogik taxminlar va rejalashtirilgan natijalar bilan taqqoslanadi. Tanlangan metodik vositalarning 
kutilgan samarani bermagan holatlari pedagogik faoliyatdagi kamchilik sifatida qayd etilish bilan cheklan-
masdan, ularning sabablarini aniqlash hamda muqobil pedagogik yechimlarni ishlab chiqish uchun tahliliy asos 
sifatida foydalaniladi. Bu bosqich nazariy bilimlarni real pedagogik faoliyatga tatbiq etish bilan birga, bo‘lajak 
o‘qituvchining pedagogik qarorlarni vaziyatga mos ravishda o‘zgartirish ko‘nikmalarini rivojlantirishga yo‘nalti-
riladi.

To‘rtinchi bosqich - pedagogik faoliyat natijalarini refleksiv tahlil qilish orqali talabaning amaliy tajribasini 
nazariy jihatdan umumlashtirishni nazarda tutadi. Bunda oliy ta’lim muassasasi o‘qituvchisi va pedagogik 
amaliyot rahbari ishtirokida darsning belgilangan maqsadlari, qo‘llanilgan metodlar, o‘quvchilarning faoliyati 
hamda kuzatuv natijalari o‘rtasidagi muvofiqlik tahlil qilinadi. Refleksiv muhokamada talabaning o‘z faoli-
yatiga bergan umumiy bahosidan ko‘ra, pedagogik qarorlarning asoslanganligi, metodik vositalarning o‘quv
chilar ishtirokiga ta’siri va aniqlangan muammolarning sabablari ustuvor o‘rin egallaydi. C. Herrera-Seda, 
C. Cárdenas Alarcón va C. Vanegas-Ortega tomonidan o‘tkazilgan tadqiqotda pedagogik amaliyot jarayonidagi 
refleksiv faoliyat, metodik qo‘llab-quvvatlash va talabalarning mustaqil pedagogik qarorlar qabul qilish imkoni-
yatlari inklyuziv yondashuvni rivojlantirish bilan bog‘liq omillar sifatida tahlil qilingan [7; 82-103-b.]. Mazkur tadqiqot 
xulosalari dual ta’lim sharoitida refleksiv tahlilni amaliy tayyorgarlikning izchil tarkibiy qismi sifatida tashkil etish 
zarurligini asoslashga xizmat qiladi.

Beshinchi bosqich - pedagogik faoliyatni qayta loyihalash va metodik tuzatishlar kiritish jarayoni bo‘lib, 
refleksiv tahlil natijalarini keyingi amaliy faoliyat mazmuniga tatbiq etishga yo‘naltiriladi. Talaba kuzatuv va 

qo‘llanilgan metodlarning samaradorligini baholaydi hamda pedagogik vositalarni o‘quvchilarning individual 
ehtiyojlariga muvofiq takomillashtiradi. Keyingi mashg‘ulot uchun aniq pedagogik vazifalar, kutiladigan nati-
jalar va ularni baholash ko‘rsatkichlari belgilanadi. Ushbu bosqich bo‘lajak o‘qituvchining o‘z kasbiy faoliyatini 
mustaqil tahlil qilish va takomillashtirishga tayyorligini rivojlantirishga xizmat qiladi.

XULOSA VA TAKLIFLAR
O‘rganilgan ilmiy manbalarni nazariy va qiyosiy tahlil qilish asosida dual ta’lim muhitida bo‘lajak o‘qituv

chilarni inklyuziv pedagogik faoliyatga tayyorlashga doir uchta asosiy ilmiy-metodologik xulosa shakllantirildi.

Birinchidan, inklyuziv ta’lim faoliyatiga tayyorgarlikning mazmuni o‘quvchilarning individual xususiyatlari va 
imkoniyatlari xilma-xilligini qadrlash, ta’lim jarayonini moslashtirilgan holda loyihalash, pedagogik hamkorlikni 
tashkil etish hamda o‘z kasbiy faoliyatini refleksiv tahlil qilish kompetensiyalarining o‘zaro uyg‘unligini talab 
etadi.

Ikkinchidan, pedagogik amaliyotning inklyuziv kompetensiyalarni shakllantirishdagi ahamiyati amaliy faoli-
yatning kasbiy rivojlanishga ta’siri pedagogik topshiriqlarning mazmuni, metodik rahbarlikning sifati, talabaning 
mustaqil faoliyat yuritish imkoniyatlari va refleksiv tahlilning izchil tashkil etilishiga bog‘liq.

Uchinchidan, dual ta’lim muhitining pedagogik imkoniyatlari nazariy va amaliy mashg‘ulotlarning turli ta’lim 
tashkilotlarida o‘tkazilishidan ko‘ra, ularning umumiy kasbiy maqsadlar, o‘quv topshiriqlari, metodik rahbarlik 
hamda baholash mezonlari asosida muvofiqlashtirilishi orqali yuzaga chiqadi.

